
				இப்பக்கம் மெய்ப்பு பார்க்கப்படவில்லை
*, நனைவு அலைகள்

அந்த நெறிமுறை என்ன? முன்னே கேட்ட கட்சிக்கு முன்னேயும், அடுத்து வந்தவர்களுக்கு அந்த வரிசையிலும் கொடுக்கும்படி தெளிவாக ஆணையிட்டார்.

‘பள்ளிக்கூடங்களில் தேர்தல் கூட்டம் நடத்தாவிட்டால், குழப்பம் ஏற்படும் வேளைகளில், பள்ளிக்கூடப் பொருள்களுக்குச் சேதம் விளையாதா? இப்படி விசாரித்தேன்.

‘பொதுத் தேர்தல், திட்டம் மாற்றுத் திட்டங்கள் ஆகியவற்றை மக்கள்முன் வைத்து ஒப்புதல் பெறும் வாய்ப்பாகும். அப்படி மக்கள்முன் எடுத்துரைக்க எல்லாருக்கும் வசதி செய்து கொடுப்பது நிர்வாகத்தின் கடமை. ஆட்சிகள் மாறலாம்; நிர்வாகம் நிலையானது நீடிப்பது.

‘தேர்தல் கூட்டங்களில் பள்ளிக்கூடம் போன்ற பொதுச் சொத்தை பாழாக்கின செய்தி இதுவரை இல்லை’ என்று கேள்விப்பட்டபோது அந்த நாளும் வந்திடாதோ இந்தியாவிற்கு என்று ஏங்கினேன்.

ஆட்சி உரிமையைப் பெற்றுக் கொடுத்த காந்தியடிகள் அதற்கு! பாதுகாவலான பொறுப்பு உணர்ச்சியைக் கற்றுக் கொடுக்கும்வ!ை வாழ்ந்திருந்தால்?

இலண்டனில் என் பிறந்த நாள்

எனது நாற்பதாம் பிறந்த நாளில், என் மனைவியும் நானும் இலண்டனில் இருந்தோம்.

எனது இருபத்தெட்டாம் வயது முடியும் வரை, நான் பிறந்த நாளை நினைத்துக் கொண்டது, அய்ந்தாறு முறைகளே. வெவ்வேறு வேலை களுக்கு மனுச்செய்கையில், பிறந்த நாளைக் குறிப்பிட நேர்ந்தது மற்றபடி பிறந்த நாள் விழா கொண்டாடியது இல்லை.

1941 ஆம் ஆண்டு, அக்டோபர் 15ஆம் நாள், நான் தங்கியிருந்த என் மாமனார் வீட்டில், வடை பாயசம் செய்து போட்டு என் பிறந்த நாளை எனக்கு நினைவுபடுத்தினார்கள்.

அடுத்த இருபது ஆண்டுகள்வரை, என் பிறந்த நாள் குடும்பத்திற்கு அப்பால் எவருடைய கவனத்தையும் ஈர்த்தது இல்லை.

1961 ஆம் ஆண்டில் பத்மஸ்ரீ விருதுபெற்ற பிறகு வந்த பிறந்த நா6 முதல், அன்பர்கள் என்னைத்தேடி வருகிறார்கள்; வாழ்த்துகிறார்கள் ஒய்வு பெற்றுவிட்ட என்னை அன்பர்கள் தேடி வருவது உள்ளத்தை நெகிழ்விக்கிறது.

